
R. Gil Kerlikowske aliteuliwa na Rais Obama na kuapishwa 

hapo tarehe 7 Machi, 2014 kuwa Kamishna ya Idara ya 

Forodha na Ulinzi wa Mipaka ya Marekani, akishika hatamu 

ya kuongoza taasisi yenye wafanyakazi 60,000 na bajeti ya 

Dola za Kimarekani bilioni 12.4. 

 

Kamishna Kerlikowske anasimamia maeneo mawili nyeti 

kabisa ya Forodha ya Marekani na ulinzi wa mipaka yake. 

Hii inamaanisha kuwa anahusika katika ulinzi wa taifa na 

wakati huo huo kukuza ustawi wa kiuchumi na usalama. 

Akiwa Kamishna, anaendesha taasisi kubwa zaidi miongoni 

mwa taasisi za serikali ya Marekani zinazosimamia 

utekelezaji wa sheria na taasisi ya pili kwa ukubwa katika 

ukusanyaji wa mapato ya serikali. Kabla ya kushika wadhifa huu alikuwa Mkurugenzi wa 

Kitengo cha Sera Kitaifa za Udhibiti wa Madawa ya Kulevya katika Ikulu ya Marekani (White 

House Office of National Drug Control Policy). 

 

Kamishna Kerlikowske ameingia katika wadhifa wake huu akiwa na uzoefu wa zaidi ya miongo 

minne katika usimamizi na utekelezaji wa sheria na sera za kudhibiti madawa ya kulevya. Hapo 

awali alikuwa Kiongozi Mkuu wa Polisi katika jiji la Seattle huko Washington. Wakati 

akiondoka katika wadhifa huo kiwango cha uhalifu katika jiji hilo kilikuwa cha chini zaidi katika 

miaka 40 iliyotangulia. 

 

Kabla ya hapo Kamishna Kerlikowske alikuwa Naibu Mkurugenzi katika Ofisi inayoshughulikia 

huduma za Polisi Shirikishi Jamii (Community Oriented Policing Services) katika Wizara ya 

Sheria ya Marekani, akisimamia mali za serikali na bajeti ya zaidi ya Dola bilioni 6. Kamishna 

Kerlikowske aliwahi pia kuwa Kamishna wa Polisi katika mji wa Buffalo huko New York. 

Aidha sehemu kubwa ya utumishi wake katika taasisi za kusimamia sheria aliitumia huko 

Florida alipohudumu katika Idara ya Polisi katika mji wa St. Petersburg. 

 

Mara mbili Kamishna Kerlikowske aliwahi kuchaguliwa kuwa Rais wa viongozi wakuu wa idara 

za polisi katika majiji makubwa ya Marekani na Kanada. Amewahi kutunukiwa tuzo mbalimbali 

zikitambua uongozi wake uliotukuka, ubunifu na utumishi kwa umma. Akihudumu katika Jeshi 

la Marekani Kamishna Kerlikowske alitunukiwa nishani ya Rais ya utumishi uliotukuka. 

 

Kamishna Kerlikowske  ana shahada ya kwanza (B.A)  na ya uzamili (M.A) katika sheria ya 

jinai kutoka katika Chuo Kikuu cha South Florida. 

 


